
mir is komen solich ein bote

iuch beide bevelhe ich zuo gote ”

“hérre grave mich wundert waz des walte .
daz ir dus heimwert ilt s6 balde .

is iuch iet hier danne guot geschiet

ich en lazen iz iuch ungebezzert niet .

sat anders waz der maren si

debaz hiieten wir uns da bi”

“sal ich iz danne sagen iuch zwein héren ”
“ja” “willt ir beliben in iuweren éren .

s0 solet ir iuch von Kolne kéren .

ich sin iuch wes ich mich ervaren .

ich sach hinaht wole einliv scharen .

dar under al einliv tisent waren .

und sint iezunt zuo Koélne enbinnen .

wes mohten wir wider got beginnen .

si giengen hinaht algemeine .

umbe Kélne groz und kleine .

unde sxneten die stat allesamen .

sent Ursula gienc vore mit namen .

unde truoc eine kerze in irere hant .

die tiberlthte al dit lant

ane hetten tisent hundert ander gebrant
dit is in alleme lande bekant .

man en hette s6 wole niet di ab gesien .
des tar ich wole mit wirheite jien ”

hoert wie der bischov von Meinze sprach .
vriget es hérren Stephan . dé iz wole sach
“sit is iz iuch ernest ob is iz iuch spot .”
“hére iz is wir als helfe mir got .”

“ich gelouben es wole iuch beiden .

hére von Kélne lazet uns gescheiden .
lazet uns samen vone hinne kéren

ob ir beliben willt in éren

dus gap di mannelich sinen szn .

unde giengen heim zuo lande jin .

noch von Meinze noch von Klive

sO was nieman dé da belibe .

ire lotschen entsticketen si mit brande .
da man si vliihtic bi bekante .

dus treckete der bischov hine zuo Bunne .
wie wanet ir wie hé karmen begunde .
hé sprach . “ich hin in allen stiicken .
beide schande unde ungeliicke .

ich ne mac Gf Kélne des niet beginnen .
dé mit ich ére miige gewinnen .

die von Kélne miigen wole sagen .

ich si gevlohen sunder jagen .

si sint vro und ich bin unblide .

is iz in sturme ob in strite

si miigen wole danken unseme héren

si beliben es iemer in den éren .

ouch wie ieman habe dit bezziste .

si sigent iemer an daz lezzeste .

iz is zouber daz dit tuot

ob ire geliicke is alze guot .

iz. is ouch irere heiligen schult .

s6 miigen si in wole wesen holt

s6 mir dé got dé mich gebot

ich wzre lieber mit éren tot .

viire Kélne in eineme strite beliben .
danne unverwunten aldus vertriben

wé sach laster ie mére geschien .

danne viirsten unbestriten solten vliehen
bruoder Wolfhart antwerte sineme héren
“ir solet von disem unmuote kéren
unde lizen iuweren zorn .

dri werbe sal man heiles koren .

s6 mir got lazet juweren unmuot .
iuwer dinc daz wirdet noch allez guot .
nieman en laze ez ime alze leit

ob ime sin dinc niet eben geit .

hére iz vellt dicke ein tac .

daz allez daz jar niet tuon en mac

mit deme sprach vort der kirchhére .
von sente Columben “liebe hére .
wizzet daz bruoderes Wolfhartes munt
iuch die wirheit hét gekunt .

wir zwéne wizzen zwei geslehte .

die sich underhazzent rehte .

als katzen unde hunde

daz is iuch eine sxlige stunde .

daz eine sint die von Miilengazzen .

die jene die si wider hazzen

daz is hérre Herman der grave unde sine vriunt

unde hérre Walther der vot daz si iuch kunt
dise titen den wisen ire hiis zebrechen
en lazet iuch der reden niet vermechen
ir solet vrd sin unde lachen .

wir solen iz mit in als6 machen .

und iemer s6 begaten daz .

daz si halten den sigel von der stat .
ich wane ire ein burgermeister is

hé hat den sigel des sit gewis

hére wir solen heimeliche unde mit staten
dit dinc nih iuweren willen begaten
hére an wen solen wir dit alze érste tragen”
“ir solet iz den wisen allreéreste sagen
si riuwet noch ire alte leide .

sit in ich sule in sin gereit .

beide n{ inde zuo allen ziten .

en laze ich si jenen kumber liden .”
“hére dit tuot und belibet gesunt

wir solen iz in allez wole tuon kunt
hier mit riten si in die stat .

und entbuten den wisen daz .

daz si heimeliche zuo in quamen .
und ires héren boteschaf vernamen .
die wisen heimelichen quimen

di si die zwéne pfaffen vernimen .
unde vernimen von in stille

zuo mal des bischoves wille .

der boteschaf wurden si alle blide .

in der nzmelicher zite .

ire vriunde si alle gater besanden .

die si heimelicheste bekanten .

daz si allesamen quamen .

unde vile guote mare vernzmen .
heimeliche Gf einen tac .

den man in allen

